
Basel - mehr als 90 Minute. 
mit däm Motto ladet d'Stadt zem blybe, wenn si im Summer bi uns 

schutte 
Bi nere andere Host City wär dr Slogan  -  so hän mir gfunde: 

Ziri  -  weniger als zäh Sekunde! 
 
 

Am Bierlauf in dr Grien80 bin i gsegglet -  wie e Irre 
ins Ziel kumm i unter ferner liefen  -  mit komplett zuedreehnter 

Bire. 
I ha mi voll usgää und ha mi vollgsoffe, ha fascht afo rinne, 

aber wenn so viel Primarschieler mitmache kasch nit gwinne. 
 
 

E Financial Deputy Chief und e Key Account Manager. 
E Global Sourcing Engineer und e Transport Claim Dispatcher. 

E Facility Controller und e Sales Promoter - die Stellenbeschrieb 
wärde immmer konfuser 

und sit neuschtem sait me im Marcel Ospel "CEO of the Loser". 
 
 

Alli die, wo finde, unser Goschdym sig schyter 
und unsere Ufftritt e Saich, däne sag i: "Mached nit eso wyter. 

Und ich warn die, wo das geehn go ummeschnuure: 
Au mi Mercedes goht by euch dehai dur e Schyybe duure!! 

 
 

Mir dien nit rauche und wurde nie im Lääbe e Jointli draye. 
Mir dringge kai Alk und ässe zem Znacht maischtens nur e Stiggli 

Waye. 
Mir bätte immer vor em yschloofe und gege Fraue sin mir immun. 

Joo  -  und wäge däm schutte mir halt ebe nit bim FC Thun. 
 
 

Vom oobere Stogg rieft mer d'Schwiegermueter: "Hilf mir, i fang a 
spinne! 

Mi Färnseh isch kaputt, es isch immer nur d'Zytlupe dinne". 
I gang uufe, lueg uff e Bildschirm und sag: "Isch doch alles 

beschtens, du Huehn, 
do lauft jo nur e Interview mit em Köbi Kuehn." 

 
 

In dr Bar Rouge oobe frogt mi e Kätzli nääbedraa, 
wo n'i e Martini bschtell, ob en gschyttlet oder gryhert mecht ha. 

I sag: "Dä Verglych mit em James Bond isch guet, do git's nyt 
z'ryttle, 

und i wär sehr gryhert, wenn's mer ain wurde schyttle." 
 
 

Am 11. Juni, do schaffe mir nyt - do nämme mir frey, 
denn schuttet d'Schwyz an dr Euro gege d'Tyrkey. 
Und nonem Matsch - au das tien mir scho bueche, 

gehn mir in d'Kischte  -  dr Beni Huggel go bsueche. 
 
 

Hey Mann, tschöss - Fasnacht - isch voll Bullshit Mann, isch voll 
Scheisse 

Hey was isch Mann - wenn so Vollarsch maint, muess mir Orang-
sche aschmeisse? 

Aber waisch Mann - Goschdym - isch voll fett cool Mann, jetz 
muesch loose 

Isch so voll geil Mann - wie Özgür sini Trainerhoose. 
 
 

 
Wottsch au by uns bänggle ? 

Schigg doch aifach e Brief in unser Boschtfach 
VSG Postfach 4365   4002 Basel 

Oder goosch uff, www.vsg-basel.ch 

